


19 ta’ April 2021. Nru 699.
Ordni dwar l-istandardizzazzjoni ta’ sigaretti elettroniċi u l-kontenituri ta’ rikarika bin-nikotina u mingħajrha

Skont l-§ 9(2) u l-§ 33(2) tal-Att dwar is-sigaretti elettroniċi, eċċ. ara l-Att ta’ Konsolidazzjoni Nru 580 tas-26 ta’ Marzu 2021, jiġi stabbilit dan li ġej:
Kapitolu 1

Definizzjonijiet

§ 1. Id-definizzjonijiet li ġejjin japplikaw għall-finijiet ta’ din l-Ordni: 
1. Trademark: It-trademark li taħtha l-prodott jiġi kkummerċjalizzat fis-suq Daniż, li lilha tiġi rrappurtata u nnotifikata l-informazzjoni skont l-Ordni Nru 599 tat-3/06/2016.
1. L-isem tal-prodott: L-“isem tal-prodott” potenzjali tal-prodott, jekk ikun hemm, li taħtu jiġi kkummerċjalizzat fis-suq Daniż u nnotifikat skont l-Ordni Nru 599 tat-03/06/2016.
1. Pakkett individwali: L-iżgħar pakkett individwali ta’ sigarett elettoniku jew kontenitur ta’ rikarika bin-nikotina u mingħajrha li huwa kkumerċjalizzat.
1. L-imballaġġ ta’ barra: Kwalunkwe imballaġġ li fih jiġu kkumerċjalizzati s-sigretti elettroniċi, il-kontenituri li jistgħu jerġgħu jimtlew bin-nikotina u mingħajrha jew prodotti relatati u li jinkludu pakkett individwali wieħed jew aktar.
1. L-uċuħ ta’ barra: Uċuħ li huma viżibbli meta pakkett individwali jkun magħluq u/jew l-imballaġġ ta’ barra ma jkunx miksur.
1. L-uċuħ ta’ ġewwa: Uċuħ li mhumiex viżibbli meta l-pakkett individwali jkun magħluq.
1. Materjal tat-tgeżwir: Materjal trasparenti u bla kulur li jinkludi pakkett individwali wieħed jew aktar u l-imballaġġ ta’ barra.
1. Matt: li wiċċ jidher kompletament matt, u għalhekk mhux jiddi, ileqq, ilebleb jew simili.
1. Strixxa: Strixxa li tinqata’ li tista’ tintuża biex tiftaħ pakkett wieħed, imballaġġ ta’ barra u materjal għat-tgeżwir.

Kapitolu 2

Rekwiżiti ta’ kulur u elementi tal-imballaġġ fuq pakketti indiviwdwali, imballaġġ ta’ barra u materjal għat-tgeżwir għal sigaretti elettroniċi u kontenituri ta’ rikarika bin-nikotina u mingħajrha

§ 2. Pakketti individwali ta’ sigaretti elettroniċi u kontenituri ta’ rikarika bin-nikotina u mingħajrha kif ukoll imballaġġ ta’ barra u materjal għat-tgeżwir għandu jkollhom disinn standardizzat skont ir-rekwiżiti ta’ din l-ordni u leġiżlazzjoni oħra li tirregola t-tikkettar, eċċ. ta’ pakketti individwali, imballaġġ ta’ barra u materjal għat-tgeżwir fuq sigaretti elettroniċi u kontenituri ta’ rikarika bin-nikotina u mingħajrha. 
Paragrafu 2. Pakketti individwali, imballaġġ ta’ barra u materjal għat-tgeżwir jistgħu jingħataw biss tikkettar, informazzjoni eċċ. li jirriżultaw minn din l-ordni u leġiżlazzjoni oħra.
Paragrafu 3. It-tikkettar, l-informazzjoni, eċċ. li jirriżultaw minn leġiżlazzjoni oħra għandhom jiġu ppreżentati b’mod li ma jagħtix lill-pakkett individwali jew lill-imballaġġ ta’ barra espressjoni unika, effett ta’ sensibilizzazzjoni, jew li b’xi mod ieħor jitqies li jmur kontra r-rekwiżit ta’ disinn standardizzat għall-prodotti kollha li fihom sigaretti elettroniċi jew kontenituri li jistgħu jerġgħu jimtlew bin-nikotina u mingħajrha.
§ 3. L-uċuħ ta’ ġewwa u ta’ barra ta’ pakketti individwali u imballaġġ ta’ barra għandhom ikunu Pantone 448 C matt, abjad jew griż kulur il-fidda u l-imballaġġ ta’ barra għandu jkun Pantone 448 C matt.
Paragrafu 2. Faxex fuq il-pakketti individwali jew l-imballaġġ ta’ barra tas-sigaretti elettroniċi u l-kontenituri li ta’ rikarika bin-nikotina jew mingħajrha għandhom ikunu kwadri, trasparenti u mingħajr kulur.
§ 4. L-elementi kollha ta’ pakketti individiwali u l-imballaġġ ta’ barra ta’ sigaretti elettroniċi u kontenituri li jistgħu jerġgħu jimtlew bin-nikotina u mingħajrha għandhom ikunu bla togħma, mingħajr riħa u siekta. 

Kapitolu 3

Uċuħ eċċ. fuq pakketti individwali u imballaġġ ta’ barra ta’ sigaretti elettroniċi u kontenituri ta’ rikarika bin-nikotina u mingħajrha
§ 5. L-uċuħ għandhom ikunu ċatti u lixxi, u m’għandux ikun fihom elementi irregolari bħal marki, imbuzzar, tessut, ħofor, elevazzjonijiet jew xi ħaġa oħra fil-forma jew l-istruttura.
Paragrafu 2. Huma esklużi ċerti elementi meħtieġa għat-tiwi tal-materjal, l-irbit tal-qiegħ u l-ftuħ u l-għeluq tal-pakkett individwali.
Paragrafu 3. Huma esklużi ċerti elementi meħtieġa għat-tiwi tal-materjal, l-irbit tal-qiegħ u l-ftuħ u l-għeluq tal-imballaġġ ta’ barra.
Paragrafu 4. L-eċċezzjonijiet skont il-paragrafu 5(2) u (3) għandhom japplikaw biss sakemm in-nuqqas ta’ uniformità ma jagħtix lill-pakkett espressjoni unika, effett ta’ sensibilizzazzjoni, jew inkella jista’ jitqies kuntrarju għar-rekwiżit ta’ disinn standardizzat, għall-pakketti individwali kollha u l-imballaġġ ta’ barra li jkun fih sigaretti elettroniċi u kontenituri li jistgħu jerġgħu jimtlew bin-nikotina u mingħajrha.
§ 6. L-uċuħ, eċċ. ta’ pakketti individwali u l-imballaġġ ta’ barra jistgħu jiġu applikati biss għal elementi stabbiliti bil-liġi. 

Kapitolu 4
Materjal tat-tgeżwir fuq pakketti individwali u imballaġġ ta’ barra fuq sigaretti elettroniċi u kontenituri ta’ rikarika bin-nikotina u mingħajrha
§ 7. Pakketti individwali u imballaġġ ta’ barra għandhom ikunu mgħottija b’materjal għat-tgeżwir. 
Paragrafu 2. Il-materjal tat-tgeżwir għandu jkun ċatt u lixx u m’għandux ikun fih elementi irregolari bħal tikkettar, imbuzzar, tessut, ħofor, elevazzjonijiet jew xi ħaġa oħra fil-forma jew l-istruttura.
Paragrafu 3. Strixxi użati biex jinfetaħ materjal tat-tgeżwir għandhom ikunu trasparenti jew suwed. L-istrixxa għandha tkun ta’ wisa’ ta’ mhux aktar minn 3 millimetri u għandha tkun parallel mat-tarf ta’ fuq tal-gasket. L-istrixxa għandu jkollha marka ta’ linja trasparenti jew sewda kontinwa ta’ tul ta’ mhux aktar minn 15-il millimetru fejn tibda l-istrixxa.
Paragrafu 4. Strixxa sewda m’għandhiex tkopri jew taħbi twissijiet tas-saħħa, u tikkettar ieħor, eċċ. skont leġiżlazzjoni oħra.
Paragrafu 5. Il-materjal tat-tgeżwir għandu jiġi applikat biss għall-elementi meħtieġa għall-proċess tal-produzzjoni u m’għandux ibiddel l-espressjoni standardizzata.

Kapitolu 5
Tikkettar eċċ. fuq pakketti individwali u imballaġġ ta’ barra ta’ sigaretti elettroniċi u kontenituri ta’ rikarika bin-nikotina u mingħajrha
§ 8. Tikkettar skont din l-ordni ma jistgħax joskura kompletament jew parzjalment test, twissijiet jew tikkettar ieħor, eċċ li jirriżulta minn leġiżlazzjoni oħra.

§ 9. Pakketti individwali u imballaġġ ta’ barra għandhom jingħataw marki f’żewġ postijiet bit-trademark u l-isem tal-prodott. It-test użat
1) irid jkun magħmul minn ittri żgħar a–å, iżda l-ittra inizjali trid tkun f’ittri kbar, 
2) irid jikkonsisti fin-numri 0-9,
3) irid ikun bit-tipa Helvetica,
4) jista’ jikkonsisti fil-parentesi tas-simboli (-), l-aċċent akut (´), l-apostrofi (’) u s-sinjal (&)
5) irid ikollu l-kulur Pantone Cool Gray 2 C matt, 
6) irid ikollu daqs ta’ tipa ta’ mhux aktar minn 10 punti u 
7) jrid ikun parallel mat-twissija tas-saħħa.

Paragrafu 2. L-isem tad-ditta jista’ jimla linja waħda.

Paragrafu 3. L-isem tal-prodott għandu jimla linja waħda u għandu jitqiegħed direttament taħt it-trademark. 
§ 10. Il-pakketti individwali u l-imballaġġ ta’ barra għandhom jiġu tikkettati bl-ID tal-prodott, l-informazzjoni dwar in-numru u l-kontenut skont il-kontenut tal-pakkett u jistgħu jkunu tikkettati b’informazzjoni dwar it-tip ta’ prodott li għandu jintuża mal-prodott.
 
Paragrafu 2. L-imballaġġ ta’ barra u l-pakketti individwali għal sigaretti elettroniċi u kontenituri ta’ rikarika bin-nikotina u mingħajrha li jkun fihom aromi karatteristiċi jistgħu jkunu tikkettati darba bi
1. “B’togħma tat-tabakk”, jew
1. “B’togħma ta’ mentol”.

Paragrafu 3. It-test użat skont il-paragrafi 1 u 2
1) irid ikun magħmul minn ittri żgħar a–å, iżda l-ittra inizjali trid tkun f’ittri kbar, 
2) irid jikkonsisti fin-numri 0-9,
3) irid ikun bit-tipa Helvetica,
4) irid ikun bil-kulur Pantone Cool Gray 2 C matt,
5) irid juża daqs ta’ tipa ta’ mhux aktar minn 10 punti u
6) irid ikun miktub fl-istess direzzjoni tat-twissija tas-saħħa. 

§ 11. Pakketti individwali u imballaġġ ta’ barra li fihom sigaretti elettroniċi u kontenituri ta’ rikarika bin-nikotina u mingħajrha għandhom jingħataw tikkettar b’barcode kull wieħed, sakemm
1) jintuża għal skopijiet ta’ ħlas, distribuzzjoni jew kontroll tal-ħażna,
2) ikun jew iswed fuq sfond abjad jew Pantone Cool Gray 2 C fuq sfond abjad, 
3) ma jikkostitwixxix immaġni, mudell jew simbolu li jimita xi ħaġa oħra għajr barcode u
4) jinsab fil-qiegħ jew fil-ġenb tal-pakkett jekk il-pakkett ikun f’forma ta’ kaxxa.

§ 12. Pakketti individwali u imballaġġ ta’ barra għas-sigaretti elettroniċi u l-kontenituri li jistgħu jerġgħu jimtlew bin-nikotina u mingħajrha jistgħu jitwaħħlu mat-tikkettar tal-produzzjoni, inkluż in-numru tal-lott, sakemm it-tikkettar
1) jintuża biex jikkonforma ma’ regoli applikabbli oħra, inklużi regoli dwar it-traċċar u t-tariffi,
2) ikun jew iswed fuq sfond abjad jew matt Pantone Cool Gray 2 C fuq sfond abjad, 
3) ma jikkostitwix immaġni, disinn jew simbolu li jimita xi ħaġa oħra għajr it-tikkettar tal-produzzjoni,
4) ikun fuq il-qiegħ jew fil-ġenb tal-pakkett u
5) m’għandhomx jitqiesu mod ieħor bħala kuntrarju għar-rekwiżit ta’ disinn standardizzat għall-prodotti kollha li jkun fihom sigaretti elettroniċi u kontenituri li jistgħu jerġgħu jimtlew bin-nikotina u mingħajrha.

Kapitolu 6
Penalitajiet
§ 13. Sakemm ma tkunx dovuta penali ogħla skont liġi oħra, il-persuna li tikser l-§§ 2-9 tiġi mmultata.
Paragrafu 2. Il-(persuni ġuridiċi) jistgħu jitqiesu kriminalment responsabbli skont id-dispożizzjonijiet fil-Kapitolu 5 tal-Kodiċi Penali [Straffeloven].
Kapitolu 7
Dħul fis-seħħ
§ 14. Din l-Ordni se tidħol fis-seħħ fl-1 ta’ Ottubru 2021.

Il-Ministeru tas-Saħħa, id-19 ta’ April 2021

Magnus Heunicke
/ Zelle Huma Sheikh



